
2v,1 [...] aller erſt die werlt giſchuf. do firot
2v,2 er den ſunnentac deſ ſunnentageſ
2v,3 Wart vnſer herre gitoufet. deſ ſunnentageſ.
2v,4 do komen ime die drie chunege
2v,5 Deſ ſunnentageſ do machote er daz
2v,6 waſzer ze wine. dez ſunnentageſ
2v,7 chomer . . .er giriten [z]e geruſalem. deſ
2v,8 ſvnnentageſ doerſtunder. deſ ſunnentagaſ.
2v,9 do chom der heilige geiſt vber
2v,10 die zwelf boten. deſ ſunnentageſ.
2v,11 ſuln wir irſten andeme iungeſten
2v,12 tage. d[er] iūger. “durch waz chomet
2v,13 die heiligen zite· ſo vngeliche. Oſtern
2v,14 Vnde div frone vffart. Vnde phinchſten”
2v,15 der M. Diene choment niht vngeliche
2v,16 wan wir inhaben ander ordinūge
2v,17 in dem iare niht ſo giwiſ. ſodie
2v,18 lune. Swie ſich daz virwandelet. ſo
2v,19 vir wandelet ſich div lune nimer
2v,20 von do bigen wir die zite iemer

